
MUKAH: Lembaran tahun 2023 untuk
warga UiTM Kampus Mukah dimulai
dengan pelantikan Penolong Rektor yang
baharu bagi mengemudi pentadbiran
UiTM Kampus Mukah iaitu dengan
pelantikan secara rasminya Prof. Madya Dr.
Abdul Razak Bin Abdul Kadir pada 15
Januari 2023. Beliau merupakan Penolong
Rektor UiTM Kampus Mukah yang ke-lima
menyandang jawatan tersebut sejak UiTM
Kampus Mukah beroperasi di kampus
baharu pada tahun 2015 yang telah dibina
melalui Private Funded Initiative (PFI).  
Terdahulu, jawatan tersebut disandang
oleh Prof. Madya Dr. Saimi Bin Bujang yang
telah berpindah semula ke Kampus
Samarahan kerana telah dilantik sebagai
Timbalan Rektor (Hal Ehwal Pelajar), UiTM
Cawangan Sarawak. Dalam perjumpaan
secara santai bersama warga UiTM
Kampus Mukah, Prof. Madya Dr. Abdul
Razak Abdul Kadir memaklumkan akan
meneruskan pelbagai usaha yang telah
dirancang dan direncakan oleh Penolong
Rektor terdahulu dan seterusnya
meningkatkan lagi martabat dan tahap
UiTM Kampus Mukah. Sekalung
penghargaan dan terima kasih kepada
Prof. Madya Dr. Saimi Bin Bujang atas
sumbangan jasa-jasa beliau kepada UiTM
Kampus Mukah terutamanya berkenaan
dengan aspirasi visibility untuk UiTM
Kampus Mukah dan bagi Prof. Madya Dr.
Abdul Razak Abdul Kadir pula, selamat
tapak gak (selamat datang ke) UiTM
Mukah! 

